Darlleniad hanes Moses

Llun 1. Roedd bywyd yn yr Aifft yn anodd i bobl Dduw. Roedd Pharo, brenin yr Aifft, wedi gwneud pobl Israel yn gaethweision iddo. Byddai ei ddynion yn eu chwipio i wneud iddyn nhw weithio’n galetach. Dechreuodd y bobl i alw ar Dduw i’w helpu.
Llun 2. Cuddiodd mam Moses ei baban bach mewn basged, a’i osod ar yr afon, rhag i filwyr Pharo ddod o hyd iddo a’i ladd. Daeth merch Pharo at yr afon, a gwelodd y fasged. Ar ôl darganfod fod babi wedi cael ei guddio yno, penderfynodd fynd a’r babi adref. Felly, cafodd Moses ei fagu ym mhalas y Pharo.
Llun 3. Un diwrnod, roedd Moses yn gofalu am ddefaid ei ewythr, a gwelodd rywbeth rhyfedd iawn.  Erbyn hyn roedd Moses wedi gadael y palas i fyw gyda’i ewythr. Roedd tân yn llosgi yng nghanol llwyn. Gallai Moses weld y fflamau, ond doedd y llwyn ddim yn llosgi! Aeth yn nes ato, a dyna pryd y clywodd lais yn galw ei enw - Duw oedd yn siarad gyda Moses. Roedd Duw am i Moses fynd yn ôl i’r Aifft i ddweud wrth Pharo fod yn rhaid iddo ollwng pobl Dduw yn rhydd.
Llun 4. Fe aeth Moses a’i frawd Aron i weld y Brenin, ond wrth gwrs, nid oedd y Pharo yn fodlon gadael i’r bobl fynd yn rhydd - pwy fyddai’n gweithio iddo wedyn? Roedd yn rhaid i Dduw anfon 10 pla ofnadwy cyn i’r Pharo newid ei feddwl.
Llun 5. Roedd pobl Dduw wedi cynhyrfu i glywed y newyddion bod Pharo wedi newid ei feddwl a'u bod yn rhydd i adael yr Aifft o’r diwedd. Yn gyntaf, roedd rhaid paratoi, pacio a chael eu swper olaf fel caethweision.
Llun 6. Roedd un rhwystr mawr rhwng pobl Dduw a rhyddid - y Môr Coch! Ond roedd Duw efo’i bobl ac agorodd y Môr iddynt yn y ffordd fwyaf anhygoel fel eu bod yn medru cerdded ar lwybr sych trwy’r Môr i’r ochr draw. Canodd y bobl mewn gorfoledd, wrth ganmol a diolch i Dduw am eu hachub o’r Aifft!
